
KLIMAREN ALDAKETA EAEn 

 

1. SARRERA 
 

Dokumentu honetan klimaren aldaketaren inguruko hainbat alderdi jorratu dira EAEko 

Klima Aldaketaren Legean parte hartzeko abiarazi den prozesuaren barruan gai 

honetaz bildutako informazioa zabaltzeko asmoarekin. 

 

Horrenbestez, dokumentuaren helburu nagusia da EAEko klimaren aldaketaren 

egoeraren berri ematea modu irekian eta erraz ulertzeko moduan: sortzen diren 

emisioen analisia, azken urteotako bilakaera eta emisioak murrizteko jardun-ildo 

nagusiak. 

 

Beste alde batetik, klimaren aldaketaren inguruan EAEn izan diren ekimen eta 

elementu nagusiak azaltzen dira, esparru guztiak kontuan hartuta: erakundeak, 

enpresak, zientzia-teknologia eta gizartea. 

 

Azkenik, atal berezi batean herritarrei EAEko Klima Aldaketaren Legea prestatzeko 

prozesuan parte hartzeko erabil ditzaketen bideen berri ematen zaie. 

 

Eranskin bat ere badago eta bertan klimaren aldaketaren ezagutza sakontzeko balia 

daitezkeen materialen erreferentziak eta estekak ezarri dira. 

  Or.: 4; guzt.: 20 

 

2. EAEko ISURKETAK 
 

Kiotoko Protokoloa CO2 isurketak murrizteko xedea duen nazioarteko ituna da. Hain 

zuzen ere, helburua 2008-2012 aldian munduko CO2 isurketak gutxienez % 5 murriztea 

da, erreferentziatzat 1990eko isurketak hartuta. 

 

Europaren helburua isurketak % 8 murriztea da; murrizketa hori Batasuneko 

herrialdeen artean banatu da bakoitzaren ezaugarri bereziak kontuan hartuz. 

Banaketaren ondorioz EBk ezarri zuen Espainiako isurketak % 15 gehitu zitezkeela 

gehienez. Protokoloan EAEri ez zaio ezarri helbururik, hemengo isurketak 

Espainiakoekin batera zenbatzen baitira. Hala ere, klimaren egoera zein larria den 

ikusita, Euskal Autonomia Erkidegoak bere emisioak murrizteko konpromisoa hartu 

zuen erreferentziazko urteko isurketen +% 14ra heltzeko1. Helburu hori Klima 

Aldaketaren aurkako Euskal Plana 2008-2012 dokumentuan ezarri da; Planaren 

aplikazioa eta egoeraren bilakaera kontrolatzeko, urtero isurketen jarraipena egiten da 

EAEko berotegi-efektuko gasen inbentarioen bidez. 

 

EAEko BEGen isurketak gehituz joan dira oinarri-urteaz gero2; hala ere, azken 

urteotan gutxitzeko joera nagusitu da. Baliagarri ditugun azken datuak 2008koak dira. 

2008. urtean BEGen isurketak % 3 murriztu ziren 2007koekin alderatuta; beraz, gaur 

egun EAEko isurketak % 18 gehitu dira oinarritzat hartutako urtekoen aldean (1990). 

                                                 
1 Kopuru hau kalkulatzeko Europar Batzordeak emisioak banatzeko erabilitako metodoa erabili da. 
2 Oinarri-urtea 1990 da CO2, CH4 eta N2O gasetarako eta 1995 gas fluoratuetarako. 

http://www.ingurumena.ejgv.euskadi.net/r49-11293/eu/contenidos/plan_programa_proyecto/plan_cambio_climatico/eu_cc/adjuntos/pvlcc.pdf
http://www.ingurumena.ejgv.euskadi.net/r49-11293/eu/contenidos/plan_programa_proyecto/plan_cambio_climatico/eu_cc/adjuntos/pvlcc.pdf
http://www.ingurumena.ejgv.euskadi.net/r49-11293/eu/contenidos/informacion/cop15/eu_cc/gei.html

EAEko BEGen isurketak 1990-2008 aldian 

  

Grafikoan ikusten den bezala, azken urteetan isurketak apurka-apurka gutxitu dira, 

batez ere mundu osoan ondasun askoren ekoizpena eta kontsumoa narriatu dituen 

krisi ekonomiko orokorrak eraginda. Sektore guztietako isurketak bat eginda, guztira 

25,2 milioi tona-baliokide CO2 isuri dira. Beraz, biztanleko 12 tona inguru isuri ditugu; 

kopuru hori nahiko urrun dago munduko batez bestekotik (5 tona inguru) baina hurbil 

Europakotik. 

 

Sektorekako analisiak egin dira eta hauexek dira emaitzak: 

 

 Energiaren sektorea (8.08 Mt). 

 Garraioa (5.7 Mt). 

 Industria (5.5 Mt). 

 Inportatutako energia elektrikoa (2.1 Mt). 

 

Lau sektore horiek ia-ia EAEko BEGen % 90 isuri dute; ondoren hondakinen 

sektorea (1.3 Mt), nekazaritza (0.8 Mt), etxebizitzen sektorea (0.9 Mt) eta zerbitzuak 

(0.4 Mt) datoz. Ondoko grafikoan sektoreen isurketak xehekatu dira, gehien isurtzen 

duenetik gutxien isurtzen duenerako hurrenkeran. 

BEGen isurketak, sektoreka 

 

2.1. ENERGIAREN SEKTOREA 
 

2008. urtean energiaren sektoreko isurketak (barnean zein kanpoan sortuak kontuan 

harturik) % 8 gutxitu ziren 2007koen aldean; sektore honetako BEGen isurketak 

guztirakoen % 42 izan ziren (10,5 milioi tona-baliokide). Azken urtean behera egin 

badute ere, erreferentzia-urtetik (1990) % 34 egin dute gora. Azken urteko beherakada 

bi faktorek eragin dute: batetik elektrizitate gutxiago sortu da fuel-olioko zentraletan eta 

bestetik fintze-prozesuan sortzen diren isurketak murriztu dira. 

 

Aztertutako datuak 2008koak izan arren, igartzen da krisiaren ondorioz energia 

gutxiago sortzen eta kontsumitzen dela. Kanpoan sortzen den elektrizitatea dela eta, 

inportatutako energia elektrikoaren ondoriozko isurketak 2007koak baino % 28 

gutxiago izan dira. 

Energiaren sektorea (barnea sortua + inportatutakoa). 

 

Energiaren sektoreak CO2 asko isurtzen du, gainerako sektoreek behar duten 

energia hornitzen baitu. Sektore honek CO2 gutxiago isuriko badu, ezinbestekoa da 

energia sortzeko eredua aldatzea erregai fosil eta karbono gutxiago kontsumitzeko, bai 

eta aurrezpena eta efizientzia bultzatzea ere. 

 

Sektore honetako CO2 isurketak gutxitzeko funtsezkoa da energia berriztagarriak 

sustatzea, energia sortzeko teknologia horiek ez baitute CO2-ik isurtzen. 

 

2.2. GARRAIOAREN SEKTOREA 
 

1990az gero, 2008an gutxitu dira lehengoz garraioaren arloko isurketak. Izan ere, 

2007an baino % 6 gutxiago isuri da; hala ere, gutxi gorabehera, sektorearen 

kontribuzioa lehengoa bezalakoa da: BEGen guztirako isurketen % 23. Nolanahi ere, 

isurketen aldetik urte ona izan bada ere, ez da ahaztu behar guztirako kopurua 

1990ekoa baino % 110 handiagoa izan dela. Sektore honetako isurketen % 95 

inguru errepideko garraioak sortzen du (kamioiak eta auto pribatuak bat eginda). 

Trafiko Zuzendaritzak egindako azken inkestaren arabera EAEko herritarren % 38k 

autoa erabiltzen dute batik bat bidaiatzeko; aldiz, autobusaren erabilerak behera egin 

du: aurreko inkestan % 20 izan zen eta oraingoan % 15. Trena ere geroz eta gutxiago 

erabiltzen da: % 5,7tik % 3,5era pasatu da. Turismo autoan bakarrik dabiltzan 

pertsonen ehunekoak gora egin du (% 53tik % 56ra); beraz, autoz dabiltzanen erdiak 

baino gehiago bakarrik bidaiatzen dira. Horrek guztiak erakusten du garraioaren 

sektoreak geroz eta berotegi-efektuko gas gehiago sortzen duela; gainera, ez dirudi 

isurketak gehitzeko joera aldatuko denik. 

Garraioaren sektorea 

 

Garraioaren sektoreak sortzen dituen CO2 isurketak murrizteko, garraiobide 

iraunkorragoen erabilera sustatu behar da, eta garraio publikoa bultzatu eta hobetu 

(kalitatea, azkartasuna, maiztasuna). 

 

Beraz, isurketak gutxituko badira eta garraiatzeko eta bidaiatzeko sistema 

iraunkorragoa antolatuko badugu, ezinbestekoa da bizikletaz ibiltzeko bideen sarea 

sortzea, joan-etorri laburretan bizikleta erabili ahal izateko, eta auto elektrikoen 

erabilera  sustatzea. Horretarako, Eusko Jaurlaritza “Mugikortasun Iraunkorrerako 

Legea” prestatzen ari da; lege honen xedea garraio eredu berria ezartzea da, hain 

zuzen ere eraginkorragoa, ingurumenarekiko begirunetsuagoa eta, oro har, 

iraunkorragoa izango den eredua. 

2.3. INDUSTRIAREN SEKTOREA 
 

2008. urtean industriaren sektoreko BEGen isurketak 2007an baino % 6 gehiago 

izan ziren; sektore honek guztirakoaren % 22 isuri zuen. Azken urtean isurketak 

gehitu badira ere, kontuan eduki behar da sektore honetako joera orokorra isurketak 

gutxitzekoa izan dela 1090az geroztik: 1990ean baino % 26 gutxiago isurtzen da. 

Aspaldiko urteetan badirudi gorabehera txikiak ari direla gertatzen isurketetan eta 

baliteke hori industriaren sektoreko isurketek beren muga jo izanaren seinale izatea: 5-

6 milioi tona-baliokide CO2. Nolanahi ere, oraindik ez dago ezer ziurrik.  

 

Beste alde batetik, industriaren sektorea da energia elektrikorik gehien kontsumitzen 

duena. Energia elektrikoa sortzeko egiten diren isurketak energiaren sektoreari 

dagozkio isurketen inbentarioan, baina industrian erabiltzen den energia sortzeko 

zentral energetikoek isurtzen dutena sektore horri egotziz gero guztirako isurketetan 

daukan ehunekoa % 22 izan beharrean % 41 litzateke. 

Industriaren sektorea 

 

Industriaren sektoreak energia asko behar du ekoizpen-prozesuetarako; hori dela eta, 

oraingo isurketa mailan segitu nahi badu (edo, are gehiago, orain arte bezala isurketak 

murrizten segitu nahi badu), energia aurrezteko eta modu eraginkorragoan erabiltzeko 

neurriak ezarri beharko ditu. Energia gutxiago behar duten prozesuak ezartzeak eta 

energia-iturri berriztagarriak (bioerregaiak eta energia berriztagarriak) erabiltzeak 

sektore honetan sortzen diren CO2 isurketak murriztu ditzakete. 

2.4. NEKAZARITZAREN SEKTOREA 
 

Nekazaritzaren sektorean isurketak % 3 gutxitu dira, batez ere erregai gutxiago 

kontsumitzen delako. Isurketak banakatuta, CH4 gutxiago isurtzeko arrazoi nagusia 

abelburu kopuruaren beherakada izan da, beraiek sortzen baitute isurtzen den CH4 

gehiena. Nekazaritzak EAEko guztirako isurketen % 3 baino ez du sortzen. 

 

0 

200

400

600

800

1.000 

1.200 

1.400 

Oinarri‐ 
urtea 

2003 2004 2005 2006 2007 2008

Toneladas de CO2 eq.

Nekazaritza

Nekazaritza

 

Nekazaritzaren sektorea 

 

Nekazaritzaren sektoreak oso eragin txikia dauka CO2 isurketetan; sektore honetako 

isurketa gehienak abelburuek sortzen dituzte. Hala ere, ongarri kimikoen erabilerak 

isurketak gehitu ditzake. Sektore honetan ezartzen diren neurrien helburua nekazaritza 

ekologikoa lortzea izan behar da, eta horretarako batez ere ongarriak eta pestizidak 

kontrolatu behar dira. 

2.5. ETXEBIZITZEN SEKTOREA ETA ZERBITZUAK 
 
Etxebizitzen sektorea eta zerbitzuak bat eginda, guztira 2007an baino % 14 

gehiago isuri dute (guztirako isurketen % 5). Industriarekin egin dugun egozketa bera 

eginez gero, hau da, etxebizitzen sektoreari eta zerbitzuei egozten badizkiegu 

erabiltzen duten energia elektrikoa sortzeko egiten diren isurketak, EAEko guztirako 

isurketen % 14 dagokie. Beraz, herritarrek energia aurrezteko eta eraginkortasun 

handiagorekin erabiltzeko neurriak aplikatzen badituzte, neurri horien eragina 

aurrean aipatutako % 5 baino handiagoa izan daiteke. 

Etxebizitzen sektorea eta zerbitzuak 

 

Bi sektore hauetako isurketak murrizteko kontsumo iraunkorreko joerak hedarazi behar 

dira eta energiaren inguruko aztura jakin batzuk normalizatu behar dira (efizientzia 

energetikoa eta energiaren aurrezpena). Bi sektore hauetako isurketen eragileak 

herritarrak dira; beraz, egoera onbideratzeko ezinbestekoa da gai honen inguruko 

hezkuntza hobetzea. 

2.6. HONDAKINEN SEKTOREA 
 

Hondakinen sektoreak 1,3 milioi tona-baliokide CO2 isuri zituen; kopuru hori EAEn 

guztira isuri ziren BEGen % 5 da. Azken urteetan beherako joera izan da: 2008an 

sektore honek 2007an baino % 1 gutxiago isuri zuen. Beherakada honen eragile 

nagusiak birziklapena areagotzea eta hondakin gutxiago sortzea izan dira; izan ere, 

hondakindegietan bildutako materialen kopurua murriztuz gero, hein berean murrizten 

dira haiek sortzen dituzten berotegi-efektuko gasak. 

Hondakinen sektorea 

 

Hondakinen sektoreak isurketa gutxiago sortzeko, batetik prebentzioa indartu behar da 

(baliabide gutxiago erabili, ekodiseinua) eta bestetik ahalik hondakin gutxien sortu 

behar da eta sortzen direnak ahal den heinean berriz erabili behar dira edo birziklatu 

egin behar dira, hondakindegietara ahalik gutxien hel dadin. Hondakindegietara heltzen 

diren hondakinen kopurua murrizteko birziklapena areagotu behar da eta, besteak 

beste, hondakin organikoen bilketa bultzatu behar da (konposta egiteko edo bioerregai 

gisa erabil daitezke). 

3. EAE KLIMAREN ALDAKETAREN AURREAN 
 

Hauexek dira EAEko klimaren aldaketaren inguruko politika taxutzen duten dokumentu 

nagusiak:  

 Garapen Iraunkorraren Euskal Ingurumen Estrategia (2002-2020); bost 

helburuetarako bat “klimaren aldaketaren eragina murriztea” da. 

 

 Ingurumen Esparruko II Programa (2007-2010); honen helburu zehatza 

“klimaren aldaketaren eragina murriztea” da. 

 

 Klima Aldaketaren aurkako Euskal Plana; plan honetan klimaren 

esparruan Eusko Jaurlaritzak dauzkan helburuak finkatu dira eta haiek lortzeko 

programak eta jardun-ildoak ezarri dira. 

 
 

 3E2010 Energia Estategia: energiaren sektorearen plangintzarako 

erreferentzia nagusia da eta 2010era arte egongo da indarrean; Jaurlaritza 

hurrengo plana, 2020 arte indarrean egongo dena, prestatzen ari da. 

 
 

Euskal gizartearen bultzadari esker eta Europar Batasuneko zein Estatuko arau 

esparruez baliatuta klimaren aldaketaren arazoa politika sektorialetan sartzen ari da, 

lehendakariak Urdaibaiko adierazpenarekin frogatu zuen bezala. Gainera, EkoEuskadi 

2020 ekimenaren ardatz nagusietako bat klimaren aldaketa da. 

 

Klima-aldaketaren Euskal Bulegoa; ondoko sailen arteko koordinaziorako organo 

nagusia da: Hezkuntza, Unibertsitate eta Ikerketa Saila; Ekonomia eta Ogasun Saila; 

Enplegu eta Gizarte Gaietako Saila; Etxebizitza, Herri Lan eta Garraio Saila; 

Ingurumen, Lurralde Plangintza, Nekazaritza eta Arrantza Saila; Industria, Berrikuntza, 

Merkataritza eta Turismo Saila. 

 

 

  Or.: 13; guzt.: 20 

http://www.ingurumena.ejgv.euskadi.net/r49-5832/eu/contenidos/plan_programa_proyecto/eavds_pma/eu_9688/pma_2002_2006.html
http://www.ingurumena.ejgv.euskadi.net/r49-5832/eu/contenidos/plan_programa_proyecto/eavds_pma/eu_9688/pma_2007_2010.html
http://www.ingurumena.ejgv.euskadi.net/r49-11293/eu/contenidos/plan_programa_proyecto/plan_cambio_climatico/eu_cc/adjuntos/pvlcc.pdf
http://www.eve.es/web/Publicaciones/Estrategia-Energetica-Euskadi-2010--Hacia-un-Desar.aspx?lang=eu-ES

Klima Aldaketaren aurkako Euskal Plana aitzindaria izan zen esparru honetan, bere 

lehentasunetan aldaketa arintzeaz gainera hartara moldatzea ere ezarri baitzuen. 

Bada, hura osatzeko hainbat ekimen jarri dira abian: BC3 bikaintasunaren ikerketarako 

zentroa, aldaketara moldatzeko ikerketa proiektuak, CIC energiGUNE eta 

STOPCO2 ekimena, Klima-aldaketaren Euskal Bulegoak sustatu duena. 

 

Eusko Jaurlaritzak konpromiso sendoa hartu du klimaren aldaketaren aurrean eta 

horren inguruko hainbat ekimenetan hartu du parte; hona nagusiak: 

 

3.1. Isurketen jarraipena 
 

Isurketak murrizteko, lehenbizi zehaztu behar da nolako BEGak isurtzen diren (CO2, 

metanoa…) eta zenbat isurtzen den bakoitzeko. 2000. urteaz gero Eusko Jaurlaritzak 

Euskal Autonomia Erkidegoko BEGen isurketen inbentarioak argitaratzen ditu, haiei 

buruzko informazio zehatza eta eguneratua edukitzeko. Informazio hori oso baliagarria 

da ingurumenaren arloko politikak aztertzeko; izan ere, datuak sektoreka eta gas 

moten arabera banakatzen dira, eta horri esker joerak analiza daitezke.  

►Isurketen inbentarioak. 

 

3.2. Tokiko ekintza 
 

Udalen arazo bereziak aintzat hartuta, Udalsareak hainbat ekimen burutu ditu 

udalerrietako klimaren inguruko jardueren esparruan. Besteak beste, klimaren 

aldaketaren inguruko udal ordenantzaren eredua prestatu du (ekimen aitzindari honi 

ondoko udalerriak atxiki zaizkio: Durango, Legazpi, Areatza, Balmaseda, Tolosa eta 

Amurrio) eta tailer bereziak (Ekitalde) antolatu ditu; tailer horietan klimaren aldaketari 

toki esparruan nola heldu aztertzen duten bi koaderno sortu dira. 

 

Beste alde batetik, Eusko Jaurlaritzak Ingurumen, Lurralde Plangintza, Nekazaritza eta 

Arrantza Sailaren bitartez diru-laguntzak ematen dizkie udalei, mankomunitateei eta 

beste toki erakunde batzuei berotegi-efektuko gasen isurketa zuzenean murrizteko. 

http://www.cicenergigune.es/eus/index.aspx
http://www.stopco2euskadi.net/Pags/AP/Ap_Inicio/Index.asp?cod=05E28BAD-9FA0-4AC7-B7C8-3E51103FBCCB&Idioma=E
http://www.ingurumena.ejgv.euskadi.net/r49-11293/eu/contenidos/inventario/inventarios_gei/eu_pub/indice.html
http://www.udalsarea21.net/pags/AP/AP_Paginas/Index.asp?cod=AE26C0AA-015E-4C0F-8FAD-BD933E526F20&Reg=02E240E4-0B81-442C-9BB5-49A90937ACA8
http://www.udalsarea21.net/pags/AP/Ap_publicaciones/index.asp?Cod=F60FBD1A-8DFD-4D03-830D-699F19378E34&hGrupo=PUB&hAno=2009&hTitulo=010
http://www.udalsarea21.net/pags/AP/AP_Paginas/Index.asp?cod=6DFA8A6B-43B4-4A93-BC02-2E23DCCC6900

3.3. Teknologia Garbien Euskal Zerrenda 
 
Teknologia Garbien Euskal Zerrendako ingurumen teknologietako bat eskuratzen 

duten euskal enpresek zerrenda horretako ekipoetan inbertitzen duten diruaren 

% 30eko kenkaria aplikatu ahal izango dute Sozietateen gaineko Zergaren 

aitorpenean. 

 

Kenkaria aplikatu ahal izateko, inbertsioa ekipo osoetan egin behar da eta erosketaren 

helburua zuzenean lotuta egon behar da enpresak ingurumenean duen eragina 

txikitzearekin eta zuzentzearekin. 

 

Zerrenda aldizka berritzen da eta merkaturatzen diren teknologia berriak sartzen dira. 

3.4. Alkateen Ituna 
 

Eusko Jaurlaritzak EEEren bitartez Alkateen Ituna ekimenaren berri eman die euskal 

udalei. Itun horren xedea da toki erakundeak bultzatzea EBk 2020. urterako ezarritako 

helburuak gaindi ditzaten; toki erakundeek berotegi-efektuko isurketak % 20 gutxitzea 

da helburu nagusia. 

 

3.5. Nazioarteko presentzia 
 
Eusko Jaurlaritzak iraunkortasunaren eta klima aldaketaren inguruko nazioarteko 

hainbat forotan parte hartzen du, besteak beste Eskualdeetako Komitean (Europako 

eskualdeetako eta toki erakundeetako agintaritzen ordezkariak biltzen dituen 

aholkularitzako organoa) eta Garapen Iraunkorraren aldeko Eskualde Gobernuen 

Sarean (nrg4sd; Johannesburgeko gailurrean sortu zen, 2002. urtean, eta 40 eskualde 

ditu atxikita). Gainera, Udalsarearen bitartez ICLEI - Tokiko Gobernuen Nazioarteko 

Elkarteko kidea da eta oraintsu The Climate Group nazioarteko elkarteari atxiki zaio; 

elkarte honek 2004az geroztik isurketa gutxiko ekonomia eratzeko prozesuan aurrera 

egiten laguntzen die eskualdeetako eta tokiko gobernuei, bai eta enpresei ere. 

Halaber, Eusko Jaurlaritza ENCORE sarean ere ari da (Platform of the Regional 

Environment Ministres of Europe). 

http://www.eumayors.eu/
http://www.cor.europa.eu/
http://www.iclei.org/
http://www.theclimategroup.org/
http://www.encoreweb.org/

3.6. KLIMA ALDAKETA EZAGUTUZ 
 

Klima sistema oso konplexua da, eta oso aldakorra ere bai. IPCC aspalditik ari da 

aztertzen klima sistema eta haren dinamikari eragiten dioten faktoreen arteko 

harremanak. Ikerketak eskala handian egin dira batik bat; hala ere, EAEko ikerlan 

batzuek eskualdera mugatu dute esparrua eta ikuspegi osagarria ematen dute. 

 

3.6.1. Bikaintasunaren ikerketa 
 

EAEn BC3 bikaintasunaren ikerketarako zentroa jarri da abian klimaren aldaketa 

aztertzeko. Hauexek dira zentroaren ikerketa-ildo nagusiak: “EAEko eraginaren eta 

urrakortasunaren balorazioa”; “klima aldaketaren eragina gizartean eta ekonomian”; 

“Klima aldaketaren eredu integratuak”; “Atmosferako zirkulazio orokorraren ereduak”. 

Zentroaren zuzendaria Anil Markandya da; Markandya jauna Ekonomian doktorea da, 

klima aldaketaren arloko aditua eta IPCCko kidea. 

 

3.6.2. Klimaren aldaketara moldatu 
 

Eusko Jaurlaritzak K-Egokitzen ETORTEK ikerketa-proiektua finantzatzen du. 

Proiektu honen helburua Zientzia, Teknologia eta Berrikuntzaren Euskal Sareko 

ikerkuntza, garapen eta berrikuntzako erakundeen ikerkuntza estrategikoa bultzatzea 

da. 

Proiektuaren xede-esparrua klimaren aldaketara moldatzea da, eta beraren helburu 

nagusia ondokoak aztertzea: batetik, klima aldatzen ari delako frogak; bestetik, nolako 

neurriak ezar daitezkeen modu eraginkorrean moldatzeko klima aldaketak ur 

baliabideetan, azpiegituretan, hiriguneetan, kostetan eta itsasoko, lehorreko zein landa 

ekosistemetan eduki lezakeen eraginera. 

 

3.6.3. Alternatiba energetikoak 
 

CIC energiGUNE energiaren arloko ikerkuntzarako lankidetza-zentroa da. Hauexek 

dira zentroaren ikerkuntza-ildo nagusiak: bikaintasunaren oinarrizko ikerkuntza; 

  Or.: 16; guzt.: 20 

http://www.bc3research.org/
http://info.labein.es/k-egokitzen/about/
http://www.cicenergigune.es/eus/index.aspx

ezagutzaren eta emaitzen transferentzia; EAEn zientziaren eta teknologiaren arloan ari 

diren agenteek (unibertsitateek, zentro teknologikoek, etab.) energia alternatiben 

inguruko I+G+b esparruan egiten duten lanaren koordinazioa. 

 

3.6.4. Klimaren aldaketari buruzko multimedia 
 

Euskaraz, gaztelaniaz, ingelesez eta frantsesez egindako lan honetan klimaren 

aldaketa azaltzen duten infografiak, 3D grafikoak, bideoak eta ibilaldi birtualak bildu 

dira, eta CO2 isurketak neurtzeko erabil daitekeen kalkulagailu interaktiboa ere badago. 

Multimedia honetan klimaren aldaketaren inguruko informazio asko bildu da: zerk 

eragin duen, nolako ondorioak izango dituen eta nola konpon litekeen.  

►Multimedia 

http://www.eitb.com/infografia-multimedia/klima-aldaketa.html

4. GIZARTEA KLIMAREN ALDAKETAREN AURREAN 
 

Herritarrok asko dugu egiteko klimaren aldaketaren kontra. Energia kontsumitzen 

dugu, gauzak erosten ditugu, ibilgailuak erabiltzen ditugu… eguneroko bizimoduan 

CO2 isurtzen duten hainbat eta hainbat gauza egiten ditugu. 

 

Konponbidearen oinarria horretaz jabetzea da, hau da, kontuan edukitzea nola bizi 

garen eta zer egin genezakeen geure jardunaren karbono-oinatza txikitzeko. 

 

Stop CO2 Euskadi ekimen irekia da eta honek aukera ematen die euskal gizarteko 

kide guztiei berotegi-efektuko gasen isurketak gutxitzeko konpromisoa hartzeko. 

Enpresek, administrazio publikoek zein herritarrek har dezakete parte. Stop CO2 

Euskadi ekimenak helburu hauek dauzka: gizartea klima aldaketaren arazoaz 

sentsibilizatzea eta heztea, eta sustatzen dituen ekimen guztietan parte hartzera 

bultzatzea. 

 

Ondoren erakunde eta GKE batzuek CO2 isurketak gutxitzeko aholkuekin prestatu 

dituzten gida batzuen estekak jarri ditugu: 

 

 Europar Batasuna 
 

 Greenpeace 
 

 WWF 
 

 Eroski 
 

 Ecologistas en Acción 
 

 Fundación Biodiversidad 

http://www.stopco2euskadi.net/Pags/AP/Ap_Inicio/Index.asp?cod=05E28BAD-9FA0-4AC7-B7C8-3E51103FBCCB&Idioma=E
http://www.stopco2euskadi.net/Pags/AP/Ap_Inicio/Index.asp?cod=05E28BAD-9FA0-4AC7-B7C8-3E51103FBCCB&Idioma=E
http://ec.europa.eu/environment/climat/campaign/control/takecontrol_es.htm
http://www.greenpeace.org/espana/r-evoluci-n-renovable/que-puedes-hacer-t
http://www.wwf.es/que_hacemos/cambio_climatico/nuestras_soluciones/ahorro_energetico/consejos_practicos.cfm
http://revista.consumer.es/web/es/20070201/medioambiente/71107.php
http://www.ecologistasenaccion.org/spip.php?rubrique362
http://www.fundacion-biodiversidad.es/cambio-climatico/campanyas-climatico

4.1. PARTE HARTZEKO PROZESUA 
 

Eusko Jaurlaritzak luze gabe sustatuko duen Klima Aldaketaren Legean herritarrek, 

gizarte eragileek eta enpresek parte hartu ahal izango dute, hainbat fasetan. 

 

Lege honen prestakuntzan parte hartzeko bilerak sektoreka antolatzen ari dira. 

Hauexek dira Klima Aldaketaren Legea aztertzeko eta eratzeko antolatu diren talde 

nagusiak: 

 

 Enpresa clusterrak eta elkarteak. 

 Gizarte zibilaren ordezkariak eta sindikatuak. 

 Zientziaren eta teknologiaren arloa: unibertsitateak. 

 

Gainera, webgune bat dago Eusko Jaurlaritzaren Irekia web-orriaren barruan, eta 

bertan gizarte sare nagusien estekak daude. Webgunearen helburu nagusiak 

herritarrei lege berriaren berri ematea eta haiek parte hartzera bultzatzea, klima 

aldaketaren inguruko dokumentu adierazgarriak plazaratzea eta Legearen inguruko 

iritziak eta ekarpenak jasotzea dira. 

http://www.comunidadvascainnovadores.net/pg/groups/33533/proyecto_de_ley_de_cambio_climatico/?language=eu

5. ERANSKINA: ERREFERENTZIAK 
 

5.1. EUSKAL AUTONOMIA ERKIDEGOA 
 

Garapen Iraunkorraren Euskal Ingurumen Estrategia (2002-2020) 
 
Ingurumen Esparruko II Programa (2007-2010) 
 
Klima Aldaketaren aurkako Euskal Plana 
 
EAEko berotegi-efektuko gasen inbentarioak 
 
Klimaren aldaketari buruzko multimedia 
 
Ingurumenaren aldetik Iraunkorra den Euskal Kontsumo Plana 
 
Karbono organikoaren inbentarioa 
 
Euskadi, Eko-Berrikuntzaren bilgunea 
 

5.2. EUROPA 
 

Europar Batasunaren politika 
 

5.3. ESPAINIA 
 

Moldatzeko Estatuko Plana 

 

5.4. IPCC 
 

Climate Change 2007: Synthesis Report  

http://www.ingurumena.ejgv.euskadi.net/r49-5832/eu/contenidos/plan_programa_proyecto/eavds_pma/eu_9688/pma_2002_2006.html
http://www.ingurumena.ejgv.euskadi.net/r49-5832/eu/contenidos/plan_programa_proyecto/eavds_pma/eu_9688/pma_2007_2010.html
http://www.ingurumena.ejgv.euskadi.net/r49-11293/eu/contenidos/plan_programa_proyecto/plan_cambio_climatico/eu_cc/plan.html
http://www.ingurumena.ejgv.euskadi.net/r49-11293/eu/contenidos/inventario/inventarios_gei/eu_pub/indice.html
http://www.eitb.com/infografia-multimedia/klima-aldaketa.html
http://www.ingurumena.ejgv.euskadi.net/r49-5832/eu/contenidos/plan_programa_proyecto/plan_consumo/eu_plan/indice.html
http://www.ingurumena.ejgv.euskadi.net/r49-11293/eu/contenidos/inventario/carbono_organico/eu_pub/indice.html
http://www.ihobe.net/Pags/AP/AP_publicaciones/index.asp?cod=22D00942-87EA-4D23-BF89-874E182F271F&hGrupo=PUB&hAno=2010&hTitulo=006
http://ec.europa.eu/climateaction/index_es.htm
http://www.mma.es/portal/secciones/cambio_climatico/areas_tematicas/impactos_cc/pnacc.htm
http://www.ipcc.ch/publications_and_data/publications_ipcc_fourth_assessment_report_synthesis_report.htm

